
I.Оцена на состојбите во областа што треба да се уреди со законот и причини за донесување на законот
Во насока на подобрување на ефикасноста на работењето и функционирањето на целокупноста на системите за наводнување/одовднување во Република Македонија, а по насока на Владата на Република Македонија се предлага укинување на водните заедници кои постојат во рамки на одредени подрачја на дејствување на водостопанствата. Имено, согласно постоечкиот Закон за водните заедници управувањето со дистрибутивната мрежа за наводнување е дадена на управување и одржување на водните заедници, додека водостопанствата управуваат со основната инфраструктура за наводнување.  Функцијата на одржување на системите и наплата на приходите е поделена на овие субјекти согласно подарчјето со кое управуваат.
II. Цели, начела и основни решенија

Целта на Предлог на Закон за престанување на важењето на Законот за водните заедници е да се централизира управувањето со системите за наводнување и одводнување преку формирање на АД Водостопанство на Република Македонија во државна сопственост и подружници, односно постоечките водни заедници да се укинат, а постоечките водостопанства да прераснат во подружници. Со централизацијата ќе се овозможи поголема контрола од страна на државата во поглед на детектирање на проблемите и превземање на мерки за нивно надминување, како и остварување на соодветни стратегии, програми и активноати за инвестицино вложување во системите во целина со цел поголема искористеност на изградените системи, но инвестирање и во нови системи за наводнување/одводнување.
III. Оцена на финансиските последици од Предлогот на Закон врз Буџетот и другите јавни финансиски средства

Предлог законот за Престанување на важење на Водните заедници ќе нема финансиски последици врз Буџетот и другите финансиски средства.
IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти
Спроведувањето на Законот не повлекува материјални обврски.
ПРЕДЛОГ ЗАКОН ЗА ПРЕСТАНУВАЊЕ НА ВАЖЕЊЕТО НА ЗАКОНОТ
ЗА ВОДНИТЕ ЗАЕДНИЦИ

Член 1

Со влегувањето во сила на овој закон престанува да важи Законот за водните заедници („Службен весник на Република Македонија“ број 51/03, 95/05, 113/07 и 136/11) .
Член 2

Надлежностите на водните заедници утврдени со член 5 од Законот за водните заедници („Слжбен весник на Република Македонија“ број 51/03, 95/05, 113/07 и 136/11)  и инфраструктурата за наводнување и одводнување од член 70 од Законот за водните заедници со влегување во сила на овој закон се пренесуваат на Водостопанството на чие подрачје на дејствување се наоѓа седиштето на Водната заедница односно на Водостопантсвото чие подрачје на дејствување е најблизу до седиштето на Водната заедница, доколку на тоа подрачје нема основано Водостопанство согласно Законот за водостопанство. 

Член 3
(1) Водостопанството на чие подрачје на дејствување се наоѓа седиштето на Водната заедница односно на Водостопантсвото чие подрачје на дејствување е најблизу до седиштето на Водната заедница доколку на тоа подрачје нема основано Водостопанство согласно Законот за водостопанство, во рок од 30 дена од денот на влегување во сила на овој закон доколку се исполнети условите ќе покрене стечајна постапка согласно Законот за стечај.

(2) Над Водните заедници основани до денот на влегување во сила на овој закон, над кои нема да се отвори стечајна постапка согласно ставот (1) на овој член, во рок од 30 дена, стварно и месно надлежниот суд по службена должност ќе  отвори постапки за ликвидација на Водните заедници основани до денот на влегување во сила на овој закон.

(3) Водостопанството на чие подрачје на дејствување има основано Водни заедници е должно во рокот од ставот (1) на овој член да го извести надлежниот суд за Водните заедници кај кои не се исполнети условите за покренување на стечајна постапка.

(4) Постапката за ливидација над Водните заедници надлежниот суд ја спроведува во постапка пропишана со Законот за трговските друштва.
(5) Во ликвидационата односно стечајна маса не влегуваат инфраструктурните и придружните објекти во функција на наводнувањето односно одводнувањето.
Член 4
Овој закон влегува во сила осмиот ден од денот на објавувањето во “Службен весник на Република Македонија”.
ОБРАЗЛОЖЕНИЕ НА ПРЕСТАНУВАЊЕ НА ВАЖЕЊЕТО НА ЗАКОНОТ

ЗА ВОДНИТЕ ЗАЕДНИЦИ

I.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Содржината на одредбите на предлог законот е престанувањето на важноста на водните заедници, постапката за пренесување на инфраструктурата од водните заедници на водостопанските претпријатија како и постапките за стечај или ликвидација на водните заедници.
II. МЕЃУСЕБНА  ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби во законот се меѓусебно поврзани во одделни взаемни решенија во самиот закон.

III. ПОСЛЕДИЦИ  ШТО  ЌЕ  ПРОИЗЛЕЗАТ  ОД  ПРЕДЛОЖЕНИТЕ  РЕШЕНИЈА

Со предложените решенија во овој Предлог закон  ќе  престанат да важат Водните заедници во Република Македонија. Целокупната инфраструктура во сопственост на водните заедници ќе се пренесат на водостопанствата на чие подрачје на дејствување се наоѓа седиштето на Водната заедница.

